
〈實數申三省樞宻院。　七月五日。詔知閤門事王抃。荆南都統制秦琪。同共點揀荆南官兵。其减下錢米。令緫領所。令項樁管不得擅行攴用。　九〉

〈年八月三日。樞宻院言。諸路州軍禁軍封樁闕額請給等。依條合行起赴左藏庫。昨與免行起發。招填須管敷額。據諸處申到兵賬。逐年依舊。不敷〉

〈元額。詔令諸路帥司行下所部州軍。開具免行起發後逐年招到人數曾無敷額。其闕額未招人數。請給等。見作如何封樁攴使。逐一具申樞宻院。〉

〈都梁志别解封樁庫牙契錢牒　勘合近准省箚行下開具截日終。牙契未抱認。州軍三年内解數具申本所。已具三年所收數回申朝廷。未行下〉

〈間。據湖南運司申。并繳連到潭衡等九州軍府申乞抱認錢數。當所遂行備申朝廷。取自指揮施行。今准淳祐六年八月二十九日。尚書省札子節〉

〈文。坐下諸郡合抱認錢數。内武岡軍每年且抱認一萬文。右箚付所照應抱解。准此。具呈取僉廳書。擬欲備省箚指揮。牒報承抱。自今年七月一日〉

〈爲始。分作上下半年起發。仍牒元委監司照應拘觧。未抱認以前合行分隷錢數送納。三月奉台判行。當司除已牒轉運司照應拘催外牒請遵照〉

〈牒内備去省札指揮事理。嚴勤承吏將合抱認牙契錢。成年以十八界會一萬貫文爲額。自淳祐六年七月一日爲始。分作上下半年起觧。每半年〉

〈合解五千貫文。至限速將已抱錢數。差人押赴運司交納。團并起發。仍請將今年七月以前。已收過合分隷牙契一半錢數。照限三日盡數觧赴運〉

〈司。先次起觧。差人管押赴封樁庫送納。即具已起發赴運司交納月日錢數文狀供申。不請占吝遷延稽滯。淳祐六年九月十一日牒。金玉新書兊〉

〈留新物封樁厩庫勑　諸朝廷封樁錢物。提點刑獄司以時兊留新物。本處無者所部通融撥兊。其非參路或非要便處無可兊及無多用併不堪〉

〈留者。並轉易錢封樁。若别司准朝㫖攴借。給訖報本司。　封樁闕額驗申諸朝廷封樁。并禁軍闕額封樁錢物。提點刑獄司每半年差官點檢已〉

〈未封樁數。比對州縣元申同異。保明申本司驗實。申樞宻院及尚書省。　封樁軍馬請給　諸路軍馬差赴陝西河東路。應封樁請給。若本路創添〉

〈禁軍。并權駐泊軍馬。轉運司當辦者。以應辦數於封樁内除之。　榖糶兊錢計置　諸封樁數糶兊到錢。應計置本色者如數封樁。即因失糶兊而〉

〈致損敗。或糶不及元價者。計所虧官吏均備。　買絹依價兊撥　諸州應出賣預買絹者。諸司朝廷封樁錢依價兊撥。起發上供。朝廷封樁錢不足。〉


〈以常平未用錢逐急兊撥。樁管候有封樁錢據數撥還。　朝㫖借訖具申諸禁軍闕額封樁錢物。如朝㫖攴借訖。提點刑獄司具朝㫖。及名數申〉

